
 

 

Dibisioak zuzentzen du enpresa-finantzaketaren hazkundea, bankuaren dibertsifikazio-
estrategiaren barruan 
 

Kutxabankek bere Banka Korporatiboa indartu du 
Marta Sabugalen izendapenarekin 
 
Zuzendariorde gisa hasiko da, banka korporatiboan eta inbertsioan, finantzaketa egituratuan 
eta arriskuen kudeaketan 20 urte baino gehiagoko ibilbidea egin ondoren 
 

Kutxabanken Banka Korporatiboaren kreditu-saldoa % 17,5 handitu zen urteko lehen 
hiruhilekoan, 2025ean % 16 hazi ondoren 
 
2026.05.27. Banka Korporatiboa indartzeko asmoz, Kutxabankek dibisioko zuzendariorde izendatu 
du Marta Sabugal, hazteko eta enpresa handientzako finantzaketa-soluzio gehiago garatzeko 
estrategiaren barruan. 
 
Marta Sabugalek 20 urte baino gehiagoko esperientzia du banka korporatiboan eta inbertsioan, 
finantzaketa egituratuan eta arriskuen kudeaketan. Sabadell Bankuan, industria-, eraikuntza- eta 
azpiegitura-sektoreko eragiketak zuzendu ditu Banka Korporatiboko eta Inbertsioko Zuzendaritzan 
(2023-2026), eta Zor Pribatuaren Finantzaketaren arduraduna (2020-2023) eta EMEA Kreditu 
Arriskuaren (2018-2020) arduraduna izan da. 
 
Aurretik, Dexian garatu zuen bere ibilbide profesionala, eta Espainiako Kreditu Arriskuaren 
zuzendari (2013-2018), Finantzaketa Egituratuko zuzendari elkartu (2007-2013) eta Barne 
Ikuskaritzaren arduradun (2004-2006) izan zen. Aurretik, Deloitten (2000-2004) lan egin zuen 
auditore gisa. 
 
Enpresen Administrazio eta Zuzendaritzan eta Ekonomian lizentziaduna (ICADE) da Marta Sabugal, 
eta ESADE eta IE (Instituto de Empresa) erakunde akademikoetan osatu du prestakuntza 
exekutiboa. 
 
Finantzaketa sindikatua, project finance eta hedapen- eta nazioartekotze-prozesuak 
Kutxabankek apustu sendoa egiten du enpresa-sarea garatzen laguntzeko, eta Banka 
Korporatiboaren bidez, Javier Batlló buru duela, enpresa handientzako neurrirako finantzaketa-
soluzioak egituratu eta eskaintzen ditu, finantzaketa sindikatuen bidez, project financearen bidez 
eta hedapen-, erosketa- eta nazioartekotze-prozesuak babestuz.  
 
Kutxabanken handizkako negozioa modu sendo eta iraunkorrean hazi da, Banka Korporatiboaren 
bolumenek bultzatuta; izan ere, urteko lehen hiruhilekoan % 17,5 handitu da haren kreditu-saldoa, 
7.500 milioi euroraino, 2025ean % 16 hazi ondoren.   
 
 
 
 
 
 
 


